
�� Yanvarın 26-da Hindistanın Azərbaycandakı səfirliyi ölkənin milli 
bayramı – Respublika Günü münasibətilə rəsmi qəbul təşkil edib.

Əvvəlcə Azərbaycanın və Hindista-
nın dövlət himnləri səsləndirilib.

Səfir Sanjay Rana ölkəsinin 
müxtəlif sahələrdə əldə etdiyi uğurlar-
dan, Azərbaycanla Hindistan arasın-
dakı əlaqələrdən danışıb. O bildirib ki, 
müstəqilliyini bərpa etdikdən dərhal 
sonra Azərbaycanın diplomatik əlaqələr 
qurduğu ölkələrdən biri də Hindistandır. 

Azərbaycan-Hindistan əlaqələri bundan 
sonra daha da inkişaf edəcək.

Ekologiya və təbii sərvətlər na-
ziri Hüseynqulu Bağırov əlamətdar 
gün münasibətilə Hindistan xalqını 
Azərbaycan hökuməti adından təbrik 
edib. Nazir bildirib ki, ölkələrimiz ara-
sındakı münasibətlər hər iki xalqın ri-
fahı naminə sürətlə inkişaf edir. O, əldə 

etdiyi nailiyyətləri möhkəmləndirmək 
üçün Azərbaycanın bütün ölkələrlə 
müxtəlif sahələrdə münasibətləri inkişaf 
etdirməkdə maraqlı olduğunu diqqətə 
çatdırıb. Bildirib ki, bu baxımdan 
Hindistan ilə əlaqələr xüsusi əhəmiyyət 
kəsb edir.

Qəbulda rəsmi şəxslər, Mil-
li Məclisin deputatları, xarici 
ölkələrin Azərbaycandakı səfirləri və 
ictimaiyyətin nümayəndələri iştirak 
ediblər.

27 yanvar 2017-ci il, cümə4
Azərbaycan Respublikasının Nazirlər Kabinetinin qərarı

Əlavə aktivlər qismində ipoteka istiqrazlarının örtüyü-
nün tərkibinə daxil edilə bilən qiymətli kağızları buraxan 
dövlətlərin müəyyən edilməsi meyarlarının  təsdiq edilməsi 
barədə

“Azərbaycan Respublikasının Mülki Məcəlləsində dəyişikliklər 
edilməsi haqqında” Azərbaycan Respublikasının 2015-ci il 15 may 
tarixli 1285-IVQD nömrəli Qanununun tətbiqi barədə” Azərbaycan 
Respublikası Prezidentinin 2015-ci il 14 iyul tarixli 567 nömrəli 
Fərmanının 1.3-cü bəndinin icrasını təmin etmək məqsədi ilə 
Azərbaycan Respublikasının Nazirlər Kabineti QƏRARA ALIR:

Ən azı “BBB –” (“Standard&Poor's” və “Fitch” reytinq 

agentliklərinin klassifikasiyasına görə), “Baa3” (“Moody's” 
reytinq agentliyinin klassifikasiyasına görə) uzunmüddətli kredit 
reytinqi dərəcəsinə malik İqtisadi Əməkdaşlıq və İnkişaf Təşkilatı 
(İƏİT) dövlətləri, habelə İƏİT üzvləri olmayan və ən azı “AA –” 
(“Standard&Poor's” və “Fitch” reytinq agentliklərinin klassifika-
siyasına görə), “Aa3” (“Moody's” reytinq agentliyinin klassifi-
ka-siyasına görə) uzunmüddətli kredit reytinqi dərəcəsinə malik 
olan dövlətlərin və onların mərkəzi banklarının buraxdığı qiymətli 
kağızlar əlavə aktivlər qismində ipoteka istiqrazlarının örtüyünün 
tərkibinə daxil edilə bilər.

Artur RASI-ZADƏ 
Azərbaycan Respublikasının Baş naziri

Azərbaycan Respublikasının Nazirlər Kabinetinin qərarı

“Azərbaycan Respublikasının ümumi istifadədə olan avto-
mobil yolları ilə iriqabaritli və ağırçəkili nəqliyyat vasitələrinin 
hərəkət etməsi və onların hərəkətinə xüsusi icazənin verilməsi 
Qaydası”nın, “Azərbaycan Respublikasının ümumi istifadədə 
olan avtomobil yolları ilə iriqabaritli və ağırçəkili avtonəqliyyat 
vasitələrinin hərəkət etməsinə görə ödənişlərin dərəcələri”nin və 
“Azərbaycan Respublikasının ümumi istifadədə olan avtomobil 
yolları ilə hərəkət edən avtonəqliyyat vasitələrinin icazə verilən 
qabarit və çəki parametrləri”nin təsdiq edilməsi haqqında” 
Azərbaycan Respublikası Nazirlər Kabinetinin 2009-cu il 7 iyul 
tarixli 104 nömrəli qərarında dəyişikliklər edilməsi barədə

“Azərbaycan Respublikasının İnzibati Xətalar Məcəlləsində 
dəyişikliklər edilməsi haqqında” Azərbaycan Respublikasının  
2016-cı il 24 iyun tarixli 303-VQD nömrəli Qanununun tətbiqi 
barədə” Azərbaycan Respublikası Prezidentinin 2016-cı il 20 iyul 
tarixli 1004 nömrəli Fərmanının 1.2-ci bəndinin icrasını təmin 
etmək məqsədi ilə Azərbaycan Respublikasının Nazirlər Kabineti 
QƏRARA ALIR:

Azərbaycan Respublikası Nazirlər Kabinetinin 2009-cu il 7 iyul 
tarixli 104 nömrəli qərarı (Azərbaycan Respublikasının Qanun-veri-
cilik Toplusu, 2009, № 7, maddə 601; 2014, № 4, maddə 454; 2016, 
№ 3, maddə 591) ilə təsdiq edilmiş “Azərbaycan Respublikasının 
ümumi istifadədə olan avtomobil yolları ilə iriqabaritli və ağırçəkili 
nəqliyyat vasitələrinin hərəkət etməsi və onların hərəkətinə xü-
susi icazənin verilməsi Qaydası”nın 4-cü hissəsində aşağıdakı 
dəyişikliklər edilsin:

1. 4.2-ci bənd aşağıdakı redaksiyada verilsin:
“4.2. İriqabaritli və (və ya) ağırçəkili nəqliyyat vasitələrinin 

faktiki qabarit ölçüləri xüsusi ölçü alətləri və cihazları, hərəkətdə 
olan belə nəqliyyat vasitələrinin çəki və kütlə parametrləri 
isə yol örtüyünün altında yerləşdirilmiş “Azəravtoyol” Açıq 
Səhmdar Cəmiyyətinin texniki vasitələri (elektron tərəziləri) 
vasitəsilə, habelə Azərbaycan Respublikasının İnzibati Xətalar 
Məcəlləsində nəzərdə tutulmuş hallarda Azərbaycan Respubli-
kası Daxili İşlər Nazirliyinin və “Azəravtoyol” Açıq Səhmdar 
Cəmiyyətinin nəzarət məntəqələrində Azərbaycan Respublikası 
Daxili İşlər Nazirliyinin əməkdaşları tərəfindən saxlanılmaq-
la, “Azəravtoyol” Açıq Səhmdar Cəmiyyətinin əməkdaşları ilə 
birlikdə yoxlanılır.”.

2. 4.4.1-ci, 4.4.3-cü, 4.4.4-cü və 4.4.5-ci yarımbəndlərdə 
“müəyyən edilərək” sözləri “müəyyən edilir” sözləri ilə əvəz edilsin 
və həmin yarımbəndlərdən “, yükgöndərən (daşıyıcı) tərəfindən 
dövlət büdcəsinə ödənilməsi təmin edilir” sözləri çıxarılsın.

3. 4.4.2-ci yarımbənd üzrə:
3.1. “müəyyən edilərək” sözləri “müəyyən edilir” sözləri ilə 

əvəz edilsin;
3.2. “, yükgöndərən (daşıyıcı) tərəfindən dövlət büdcəsinə 

ödənildikdən” sözləri çıxarılsın;
3.3. “boşaldılması” sözündən sonra “və digər nəqliyyat 

vasitəsilə daşınması” sözləri əlavə edilsin.
4. 4.5-ci bənd aşağıdakı redaksiyada verilsin:
“4.5. Yükgöndərən (daşıyıcı) avtomobil yoluna və yol qurğula-

rına vurulmuş ziyanı dövlət büdcəsinə ödəməkdən imtina etdikdə, 
dəymiş ziyanın ödənilməsi məhkəmə qaydasında tələb edilir.”.

Artur RASI-ZADƏ 
Azərbaycan Respublikasının Baş naziri

Azərbaycan Respublikasının Nazirlər Kabinetinin qərarı

“Avtomobil   nəqliyyatı  ilə  beynəlxalq   sərnişin  və   yük daşı-
malarının  həyata  keçirilməsi ilə bağlı  bəzi məsələlər haqqında” 
Azərbaycan Respublikası Nazirlər Kabinetinin 2010-cu  il  24  de-
kabr  tarixli  244  nömrəli  qərarında dəyişikliklər edilməsi barədə

Azərbaycan Respublikası Konstitusiyasının 119-cu maddəsinin 
səkkizinci abzasını  rəhbər tutaraq Azərbaycan Respublikasının 
Nazirlər Kabineti QƏRARA ALIR:

Azərbaycan Respublikası Nazirlər Kabinetinin 2010-cu il 24 
dekabr tarixli 244 nömrəli qərarı (Azərbaycan Respublikasının Qa-
nunvericilik Toplusu, 2010, № 12, maddə 1125; 2014, № 7, maddə 
947; 2016, № 3, maddə 593, № 4, maddə 786) ilə təsdiq edilmiş 

“Rəqəmsal taxoqraf kartlarının sisteminə dair Qayda”da aşağıdakı 
dəyişikliklər edilsin:

1. Qaydaya 4 nömrəli əlavənin “Qeyd”ində “7-ci hissəsinin, 
5.4-cü və 11.5-ci” sözləri “6-cı hissəsinin, 4.4-cü və 10.5-ci” sözləri 
ilə əvəz edilsin.

2. Qaydaya 5 nömrəli əlavənin “Qeyd”ində “5-ci hissəsinin, 
3.4-cü və 10.2-ci” sözləri “4-cü hissəsinin, 3.4-cü və 8.3-cü” sözləri 
ilə əvəz edilsin.

Artur RASI-ZADƏ 
Azərbaycan Respublikasının Baş naziri

Bakı şəhəri, 26 yanvar 2017-ci il

Avropa Şurası onlayn mediada 
sui-istifadə hallarından narahatdır

�� İnternetin bütün dünyanı daha çox əhatə  
etdiyi, onlayn medianın yeni inkişaf mərhələsinə 
yüksəldiyi müasir dövrdə uğurlarla yanaşı, ciddi 
problemlər də ortaya çıxır. Bu səbəbdən Avropa Şurası 
Parlament Assambleyasının (AŞPA) qış sessiyasının 
üçüncü iş günündə “Onlayn media və jurnalistika: 
çağırışlar və vəzifələr”, “Kiberdiskriminasiyaya və 
onlayn nifrətə son qoymaq” adlı məruzələrlə bağlı 
müzakirələr keçirildi. 

Müzakirələrə qoşu-
lan Azərbaycan nümayəndə 
heyətinin üzvü Rafael Hüseynov 
ilk növbədə internetin, onlayn 
medianın getdikcə həyatımızın ay-
rılmaz parçasına çevrilməsindən 
danışıb. O deyib: “Möcüzələrin 
əhatəsində yaşayırıq və qeyri-
adiliklərə o qədər adət etmişik ki, 
onlar bizi daha təəccübləndirmir. 
Amma 30 il əvvəl dünya başqa 
cür idi və informasiyanın həmin 
dövrdəki hərəkət sürəti indiki ilə 
müqayisə edilə bilməz. Məktub 
yazıb göndərir, ünvanın uzaq-
lıq dərəcəsindən asılı olaraq 
günlər, bəzən həftələrlə cavab 
gözləyirdik. Qəzetə məqalə 
yazırdıq, radioya, televiziyaya 
veriliş hazırlayırdıq, bu beyin 
məhsullarının insanlara çatması 
xeyli zaman aparırdı. İndi az qala 
hər adam özü təkbaşına redaksiya, 
informasiya agentliyi ola bilir. Hər 
kəs evindən öz fərdi studiyasında-
kı kimi birbaşa efirə çıxa, internet 
resursları, sosial şəbəkə vasitəsilə 
hər cür nəzarətdən azad şəkildə 
sözünü, səsini dünyanın istənilən 
nöqtəsinə, milyonlarla insana 
çatdıra bilir”. 

Rafael Hüseynov bu çox 
faydalı olan texnoloji tərəqqi 
amillərinin müəyyən təhlükələr 
doğurmasına da diqqəti çəkib. Bil-
dirib ki, söz, fikir, ifadə azadlığı 
üçün ən ideal meydan mövcuddur. 
Amma bu ideal imkanın böyük 
qüsurları, hətta təhlükələri var. 
İnformasiyanı yayan nə qədər 
obyektiv və ədalətlidir, əxlaqi ba-
xımdan nə qədər dürüstdür, onun 
məqsədi nə qədər ziyansız və 
xeyirxahdır, yaydığı məlumatlar 

nə qədər həqiqətə uyğundur? 
Nəhayət, hər yaza bilənin 
media məkanında informasiya 
ötürücüsünə çevrilməsi İblisə 
xidmətə də asanca yönələ bilirsə, 
bu nəzarətsiz qulyabanı daha 
çox böyüdükcə, qüvvətləndikcə, 
sürətləndikcə nə vəd edir? Quru-
culuğa, yaratmağa, cəmiyyətin 
tərəqqisinə daha artıq xidmət, ya 
parçalayıcıya, dağıdıcıya, nifrət 
körpüsünə çevrilmək qorxusu. 
Təxminən elə atom enerjisi kimi 
– onun həm yaxşı, həm müdhiş 
üzü var. Lakin atom enerjisini, 
ondan istifadəni nəzarətdə saxla-
yan ümumdünya mexanizmləri 
yetərincədir. Bu nöqteyi-nəzərdən 
də internet, önləyən media – 
onlayn media, virtual informasiya 
mübadiləsi meydanı daha cilovsuz 
və tam sərbəstdir. Hər an həm də 
hər cür fəsadlar törətməyə qadir 
olan gücdür. Bunca universal, 
möhtəşəm bir güc əsl jurnalistin, 
alimin, yazıçının ixtiyarında ikən 
bəşəriyyətə işıq verə bilən nüvə 
enerjisidirsə, internet eyni rahatlıq 
və asanlıqla bir terror mərkəzinin, 
təxribatçının, mənəvi şikəstlərin 
iradəsi ilə istifadə olunanda 
kütləvi şəkildə tar-mar edən nüvə 
silahına bərabərdir. 

Rafael Hüseynov 
Azərbaycanda azad internetin 
mövcudluğu üzərində daya-
naraq bu istiqamətdə Avropa-
da və dünyada mövcud olan 
problemlərin bizdən də yan 
keçmədiyini söyləyib. Qeyd edib 
ki, Azərbaycanın bütün ərazisi 
azad internetlə təmin olunub. 
Ölkədə internet məkanının tam 
sərbəst olmasını səbəbsiz yerə 

yada salmır. Ayrı-ayrı ölkələrdə 
internetdən ciddi istifadə 
məhdudiyyətlərinin qoyul-
masını şəxsən müşahidə edib. 
Lakin başqa yerlərdə olduğu 
kimi, ölkəmizdə də internetdən 
istifadədə, onlayn media 
vasitəsilə tirajlanan informasi-
yada saxtakarlığın, böhtanın, 
qızışdırıcılığın, təhqirin baş 
alıb getdiyini də görür. Mənşəyi 
naməlum profillər yaratmaq, ya-
lançı adlarla cəmiyyəti çaşdıran 
məlumatları, məqalələri, video və 
audio süjetləri internet fəzasına 
ötürmək mütəmadi hal alıb. 
Bu, arzuolunmaz təmayüllərin 
qarşısını dərhal, qətiyyətlə və 
əsaslı şəkildə almağın təsirli 
mexanizmləri isə ortada yoxdur. 
Bir bloqqer internet efirinə çıxır, 
süjetlər yayır. Zahirən ağlabatan 
tənqid olduğunu sezirsən. Lakin 
bunu da görürsən ki, o, elə məxfi 
materiallardan, özünün heç də 
asanca əldə edə bilməyəcəyi 
videomateriallardan yararlanıb 
ki, bunu yalnız həmin bloqqerə 
xüsusi xidmət orqanları ötürə 
bilərdilər. Belə şübhələr varsa, 
dövlətin təhlükəsizliyi maraqları 
baxımından mütləq araşdırma 
aparılmalıdır. Fəaliyyətində 
hansısa xüsusi xidmətlərlə 
əlaqələr olması ehtimalı ilə 
həmin bloqqer saxlanılanda, 
təhqiqat üçün müsahibəyə dəvət 
ediləndə əks-səda beynəlxalq 
təşkilatlardan gəlməyə başlayır. 
İnsan haqları üzrə qurumlar, 

jurnalist təşkilatları, çeşidli 
demokratiya təsisatları xorla 
həmin bloqqeri müdafiəyə qalxır, 
siyasi məhbus, vicdan məhbusu 
elan etməyə tələsir, məhz tənqidi 
dediyinə, yazdığına, yəni, ifadə 
azadlığından yararlandığına 
görə təqib edildiyini iddia 
edirlər. Zənnimcə, belə hallarda 
tələsmədən, hissə qapılmadan 
hər konkret hal ayrıca araşdırıl-
malı, yalnız bundan sonra qərar 
verilməlidir. Onlayn media məhz 
bu halda da eyni müvəffəqiyyətlə 
həm konstruktiv, həm destruktiv 
rol oynamaq imkanına malikdir. 
Onlayn medianın yaşayıb inkişaf 
etməsi üçün yeganə doğru yol 
məsuliyyət duyğusunun daim 
artırılması, hər kəsin yalnız 
oxucu, dinləyici, tamaşaçı olaraq 
qalmaması, həm də hər kəsin 
ədalətli münsifə, insaflı redaktora 
çevrilərək prosesləri izləməsidir. 

Deputat Rafael Hüseynov 
mövzu ilə bağlı mülahizələrini 
yekunlaşdırarkən internetin, on-
layn medianın, əslində, bir sərvət 
olduğunu qeyd edib, onu mövcud 
sui-istifadə hallarından qorumağın 
zəruriliyini vurğulayıb: “İnter-
net, onlayn media bəşəriyyətin, 
hamımızın sərvətidir. Elə insanlıq 
naminə qoymayaq ki, sərvətimiz 
öz əleyhimizə işləyən dəhşətə 
çevrilsin”. 

Şəhla AĞALAROVA, 
AZƏRTAC-ın xüsusi müxbiri

Strasburq 

 “The Washington Times” Ermənistanın 
Azərbaycana təcavüzündən yazıb

ABŞ-da çıxan “The Washington 
Times” qəzetində avstraliyalı siyasi şərhçi, 
Yaxın Şərq, Avrasiya və postsovet respubli-
kalarında baş verən hadisələrin təhlilində 
ixtisaslaşan Castin Emlerin Cənubi Qafqa-
zın geosiyasi reallıqları və Donald Tramp 
Administrasiyası tərəfindən regiondakı 
vəziyyətə yeni baxışın vacibliyi barədə 
məqaləsi dərc edilib. 

Müəllif yazır ki, Azərbaycanın Dağlıq 
Qarabağ regionuna görə Ermənistan ilə 
Azərbaycan arasında dondurulmuş münaqişə 
ətrafında vəziyyət ABŞ-ın xarici siyasəti 
üçün mühüm elementlərdən biridir. Ekspert 
Ermənistanın Azərbaycana təcavüzündən 
yazarkən qeyd edir ki, Ermənistan 
Azərbaycanın beynəlxalq səviyyədə tanın-
mış ərazisinin 20 faizini işğal edib, etnik 
təmizləmə aparıb və bu ərazidəki Azərbaycan 
əhalisini qırıb. ATƏT-in Minsk qrupunun 
köməyi ilə bir neçə dəfə razılaşma əldə etmək 
cəhdi olub, amma uğursuzluqla nəticələnib. 
Bu yaxınlarda erməni əsgərləri Ermənistan-
Azərbaycan sərhədini keçərək, Azərbaycanın 
mövqelərinə hücum ediblər. C.Emler yazır ki, 

Ermənistan mediası hücumun Azərbaycanın 
xüsusi təyinatlı dəstəsi tərəfindən olduğunu 
əsaslandırmağa çalışaraq, vəziyyəti təhrif 
edib və öldürülmüş, lakin yanında heç bir xü-
susi təchizatı olmayan Azərbaycan əsgərinin 
fotosunu dərc edib. 

Bu hadisə Ermənistanın 2016-cı ilin 
aprelində təcavüzünün davamı olub. Onda 
Azərbaycan Ordusu Ermənistan silahlı 
qüvvələrinə müqavimət göstərib, nəticədə 
ərazisinin xeyli hissəsini, o cümlədən strate-
ji yüksəklikləri azad edib.

Yusif BABANLI, 
AZƏRTAC-ın xüsusi müxbiri

Vaşinqton

Səbail: Yeni layihələr yaşayış sahələrində 
rahatlıq yaradır

�� Bakı şəhərinin və ətraf qəsəbələrin 
sosial-iqtisadi inkişafı dövlət proqramının uğurla 
gerçəkləşdirilməsi Səbail rayonundakı yaşayış 
sahələrinin də zəruri problemlərinin həllini 
sürətləndirmişdir. Badamdardakı 236 saylı orta 
məktəbdə rayon rəhbərliyi, xidmət qurumları 
təmsilçilərinin və sakinlərin iştirakı ilə “Açıq mikrofon” 
formatında keçirilən toplantıda bu yöndə son bir ildə 
əldə olunmuş uğurlardan və növbəti layihələrdən ətraflı 
söhbət açılmışdır.

RİH başçısının qəsəbə 
üzrə nümayəndəsi Zaur Əliyev 
27 minədək sakinin yaşadı-
ğı, 3,5 mindən çox köçkünün 
məskunlaşdığı ərazidə ötən 
il görülən abadlıq-quruculuq 
işlərindən danışaraq bildirmişdir 
ki, Əziz Nəzərov küçəsi tam 
təmir olunaraq asfaltlaşdırılmış, 
digər yollara 70 min kvadrat-
metr  asfalt örtük salınmışdır. 
Su təchizatı və kanalizasiya 
sisteminin yenidən qurulması 
və genişləndirilməsi layihəsi 
başa çatmaq üzrədir. RİH-
in gerçəkləşdirdiyi “Abad 
məhəllə” layihəsi çərçivəsində 
daha 4 binanın həyətində əsaslı 

təmir-abadlıq işləri görülmüş, 
sakinlərin rahatlığı təmin olun-
muşdur. 

Bildirilmişdir ki, Badamdar 
şosesində obyektlərin fasad-
larında və istinad divarların-
da təmir-bərpa işləri davam 
etdirilmişdir. RİH 3-cü massivdə 
qanunsuz tikililəri sökərək 
zəbt olunmuş torpaqları dövlət 
istifadəsinə qaytarmışdır. 5 
hektaradək ərazi tullantılardan 
təmizlənmiş və burada damcı 
üsulu ilə suvarılan zeytun bağı 
salınmışdır. 

Rayon icra hakimiyyətinin 
başçısı Eldar Əzizov Prezi-
dent İlham Əliyevin   rayon və 

onun qəsəbələrinə göstərdiyi 
ardıcıl, sistemli diqqət və 
qayğını sakinlərin böyük 
razılıqla qarşılamasından, 
bu işlərin miqyasının ildən-
ilə genişləndirilməsindən və 
nəzərdə tutulan növbəti işlərdən 
danışmışdır. Qeyd etmişdir ki, 
ölkə başçısının tapşırıqlarına uy-
ğun olaraq, RİH qəsəbənin əsas 
küçəsinin müasir standartlara 
uyğun yenidənqurma layihəsini 
hazırlatmış və yaxın vaxtlarda 
işə başlanacaq. Bir neçə köhnə 
evin yerində müasir binalar 
tikilir, daha 2 ünvanda bu işə 
hazırlıq görülür.

“Açıq mikrofon”da 
sakinlərin arzu, istək və təklifləri 
səslənmişdir. Binaların istilik 
təminatı, damların təmiri, daxili 
yolların asfaltlaşdırılması və 
işıqlandırılması, “Azərsu” ASC-
nin ərazidə işləri ləng aparması, 
kənd məhsulları satış-yarmarka-
sının fəaliyyəti, nəqliyyatda ya-
ranmış problemlər  və s. barədə 
müraciətlər dinlənilmişdir.

Suallar cavablandırılmış, 
nöqsanların aradan qaldırılması 
üçün tapşırıqlar verilmişdir.

R.TAHİR, 
“Xalq qəzeti”

İbrahim Rəhimpur: 2017-ci ilin Azərbaycanda 
“İslam Həmrəyliyi İli” elan edilməsi müdrik qərardır
�� Azərbaycanın xarici işlər naziri Elmar Məmmədyarov İranın 

xarici işlər nazirinin müavini İbrahim Rəhimpur ilə görüşüb.

Xarici İşlər Nazirliyinin mətbuat 
xidmətindən bildiriblər ki, görüşdə 
Azərbaycan və İran arasında 
münasibətlərin hazırkı səviyyəsindən 
məmnunluq ifadə olunub. Ölkələrimizin 
rəhbərlərinin iradəsinə uyğun olaraq, 
əməkdaşlığın bundan sonra da uğurla inki-
şaf edəcəyinə əminlik bildirilib.

Nazir Elmar Məmmədyarov deyib 
ki, dövlət başçıları səviyyəsində keçirilən 
görüşlər, yüksək səviyyəli qarşılıqlı səfərlər, 
hökumətlərarası birgə komissiyanın 
fəaliyyəti, insanlararası təmaslar Azərbaycan 
və İran arasında əməkdaşlığın hərtərəfli 

inkişafında mühüm rol oynayır.
Söhbət zamanı yanvarın 25-26-da 

Bakıda keçirilən Xəzər dənizinin hüquqi 
statusu haqqında Konvensiyanın hazırlan-
ması üzrə Xəzəryanı dövlətlərin xarici işlər 
nazirlərinin müavinləri səviyyəsində xüsusi 
işçi qrupun 48-ci iclasının əhəmiyyəti qeyd 
olunub və aparılan müzakirələrin Xəzər 
dənizinin hüquqi statusu haqqında Kon-
vensiyanın hazırlanması işinə əsaslı töhfə 
verdiyi bildirilib. 

Görüşdə iki ölkəni birləşdirən nəqliyyat 
dəhlizlərinin, o cümlədən “Şimal-Cənub” 
dəmir yolu xəttinin inkişaf etdirilməsi 

məsələləri müzakirə olunub.
Üçtərəfli əsasda Azərbaycan-İran-

Türkiyə formatında əməkdaşlığın regionda 
sülh, sabitlik və çiçəklənmənin təmin olun-
masına xidmət etdiyi vurğulanıb. 

İranın xarici işlər nazirinin müavini 
İbrahim Rəhimpur 2017-ci ilin Azərbaycan 
Respublikasında “İslam Həmrəyliyi İli” elan 
edilməsi haqqında Azərbaycan Respub-
likası Prezidentinin sərəncamını yüksək 
qiymətləndirib və bunun müdrik bir qərar 
olduğunu bildirib.

Görüşdə qarşılıqlı maraq kəsb edən 
regional və qlobal məsələlərə dair fikir 
mübadiləsi aparılıb. 

AZƏRTAC

Bakıda Hindistanın milli bayramı qeyd edilib




